
تابلو
گؤزومو تيکميشم دنيزه

خياليمدا 
     ايتيک بير قاغايي،
                 اؤزون اؤلدورور.

                            شهريور آيي ١٣٧٣

د ليسيچنلي بئلين سونا قالميش 
داغلار اوجا دوشوب،  د ره لر د رين

بير ياندان 
آتيمين جيلووونو اؤلوم چکير

بير ياندان 
حيات مني شاللاقلايير:
يورو، يورو
چنلي بئلين سونا قالميش د ليسي!

گؤزلرينده٤                               خرداد آيي  ١٣٧٣ آه 
گؤزلرينده٥دوغولـمـاق آه 

دوغولـمـاق



آه، يازيقلار!
چوخداندير کي فصيللر قورخولودور

چينارلاردان،  فقط 
کؤلگه لري ياديمدادير
               آه، يازيقلار!
                            
                         فروردين آيي ١٣٧٤

اولدوزلار
سحره دک 
اولدوزلار مني گوده جک 
بلکه سنين گؤزلريني اونودماييم 
              آه، سئوديجک!

گؤزلرينده٦                                    آبان آيي  ١٣٧٣ آه 
گؤزلرينده٧دوغولـمـاق آه 

دوغولـمـاق



...
داريخديم 
يئنيلير م داها  اؤز چرچيومده
يَهرله يين آتيمي!
            يولومو گؤزله يير قانلي جيديرلار.

                          آبان آيي  ١٣٧٤ 

...
بوتون آهلاريم داشا دييب، نازليم!
بوتون اوخلاريم د ميره!
داها يازماغا نه ييم وار؟

کئشگه قفسده  ده، 
آزادليغا اؤله بيلمک اولايدي!

گؤزلرينده٨                            ارديبهشت آيي ١٣٧٤ آه 
گؤزلرينده٩دوغولـمـاق آه 

دوغولـمـاق



قوناق
نه يئردن، نه گؤيدن 
بولودلاردان  گلميشم.
بير گونلوک قوناغام سيزه.
آ..ه!
منه يالنيز بير گئجه ليک، 
آياقلارينيز آلتيندا يئر  وئرين!
سويوقسام دا، لکه سيز م ... .

                     بهمن آيي ١٣٧٥

آرخايين
شعرلريمي داشلارا يازاجاقديم 
داشلاري اوغورلانما حاليندا گؤردوم 
سونرا يازديم کاغيذا؛
                 و خايين دوستلار الَينه دوشدو.
وارسين دوشسون!
يئنه اللردن داشلارا دوشه جک بير گون.
بو  سببدندير  بلکه  ده، سئوگيليم!
خايينلارا آرخايينام هله من!

گؤزلرينده١٠                        مهر آيي  ١٣٧٥ آه 
گؤزلرينده١١دوغولـمـاق آه 

دوغولـمـاق



مينّت
آخ، سئوگيليم! 
اوّل-آخير،
يئردن، گؤيدن قان آخير.

منيم قانيمسا 
ايچيمده  گزديکلريني  باشيما  قاخير.

                         بهمن آيي  ١٣٧٦

دالغين کؤلگه
نه آللاه، نه تورپاق، نه اينسان،
نه من وارام، نه  ده سن.
يالنيز کؤلگه مي گؤرورم اورتادا:

باشي اؤنونه دوشموش 
ديزلريني قوجاقلاميش حسرت
و کؤينه يي نين آلتيندا،
داغينيقليق دالغاسي يلا دؤيونن بير قان چاناغي.

                    باشدان آياغا اؤلوم 
                    باشدان آياغا آغي.

يعني بير اور ک کي آنام دئميشکن 
غريب بير غم قالاغي.

گؤزلرينده١٢                      مهر آيي ١٣٧٦ آه 
گؤزلرينده١٣دوغولـمـاق آه 

دوغولـمـاق



هئي...،دلي سئوگيل!
سندن  دايانماياجاغام 
تکجه قيتليق ايللريمي ياديندا ساخلا
بيرده چؤر کسيز  و ديلکسيز گونلريمي!
سنه وارماق اوچون، اينان

له لري  َـ يئر- يوردلاري مَلر قالميش ل
اور ييمده  داشيديم.

سوروندو ده 
آتلارين قويروغوندا، عوريان گؤود م

آمما سندن دايانماديم 
و هئچ  ياشيلليغي سنسيز ياشاماديم.
بوندان آرتيق 
سني قارا آجيلارا  دوغراميرام 
بير گون قاياليقلار دانيشاجاقلار 
و سن  اوخشامالار دينله يه جکسن 
منيم ايتگين  مزاريمين باشيندا.

فقط 
سنه گلديييم يوللاردان قارشيما چيخ 
پالتاريني سويون، اؤنومده دايان!
اؤيله جه آتلار قويروغوندا سورونن گؤودم کيمي 
                                             عوريان.
آماندير،آمان!
بير الينده ائل گؤروم سني 
بير الينده ديل.
هئـ  ...ـي!  دلي سئوگيل!

                                            ارديبهشت آيي ١٣٧٨

اوگون
او گون

 زامانسيز آتديملاريمي  
                 يوللار يورولاجاق.

و سنه ايليم-ديليم ايتيره جه يم 
دولو ايللريمي 
         فصيللريمي.
داها اوگون اوْلورسانسا،

اور ييمده چاغلاماياجاق 
توْرپاغين ديده لنميش آرزولاري.
داها سني، سس سيز اؤله جه يم او گون،
چنلي چاغلاردا  سس سيز 
سس سيز قويلاناجاغام سني،
             آنلاري دوشونولمه ين زامانلاردا.
آ...ه، داغيلايديم يانيندان او گون!

و سن 
دونيانين تنهاسيندا  اوخويايدين
             ناغيللي ناغارالاري!
                         داغلاري!

گؤزلرينده١٤                                         فروردين آيي   ١٣٧٨ آه 
گؤزلرينده١٥دوغولـمـاق آه 

دوغولـمـاق



آنام
سينه سينه  کور  دويونلر 
دؤشونه داغلار  وورولموش؛
گؤيدن ياغان، يئردن بيتن هر نه بلايا توش،آنام.

و اوريي کورک-کورک آرالانميش تورپاق کيمي. 
قاتيم-قاتيم  قاتلانميش 
بوکوم-بوکوم بوکولموش 
دردي دردينه قاريشميش؛
                   بولانميش دنيز کيمي.

سونرا دوردوغو يئرده 
و بوينونو،
آمان-زامان بيرجه شهيد قارداشي نين،
قيرميزي ياسيندا بوردوغو يئرده،

سانکي داغلارا چکيلميش بير بولود         
                    سانکي د ره لره چؤکموش بير دومان.

داها سونرا قادينليقدان 
بير سال سيلديريما دؤنموش دؤزومدن.
اوف، اوف، آمان!
          آنام نه بيچيم بير اينسان، گئرچکدن!؟

                                 ارديبهشت آيي ١٣٧٩

ياشيلليغا دوغرو
آمما سندن يوبانديم 
آمما دوشگون زامانلاريمدا تانيديم سني.

بيز يوللاري اَسر ک گئديرديک 
بيز آلماليقلاري،  اوزوملوکلري.
ائله گنج، ائله گنج  
ائله  شعرلي و شورلو 
ائله  دؤرد فصيللي کي، آ...ه!
آمما لاپدان ائله تالاندين سن 
قانيني دا قيلينجلاردان يودولار. 
سندن، فقط 
اورييمده بير دلي عيصيان قالدي 
ديله ييمده بير دلي دومرول.

اولاي گونلريني بوراخ هله ليک 
قوي کؤکسونه داغيلان دومانلاري آريديم!
و بير داها 
ائله گنج، ائله گنج 
ائله دليقانلي و هيجانلي 
يالنيز ياشيلليغا  دوغرو!

گؤزلرينده١٦                                 ارديبهشت آيي  ١٣٧٨ آه 
گؤزلرينده١٧دوغولـمـاق آه 

دوغولـمـاق



سئرچه
سنين سئودالي چاغيندير
              بوداق بَدَنلي سئرچه م!
و داها اون بئش ياشيندا،
              آلنين جان وئرير اؤپمه يه. 
الَين قيز، بئلين قيز، بدنين قيز
و قوللارين گول يارپاغيندان بير ياسديق.
تانريدان تک ديله ييم بو:
عؤمروم قيزلا دولسون آرتيق!

                                 اسفندآيي  ١٣٧٩

...
هر بير قارا باليقدان 
بير دنيز دوغولور بوردا
هر بير کؤرپه شهيددن 
گؤزلو-قولاقلي بير توفک گؤيه رير.

بوْيونلارا گؤن شاللاقلار ياغارسا 
اييلمه ديييندن دير.

و آياقلار قوش کيمي باغلانارسا لار 
اؤيرنمه ديکلريندن دير  کوبود  اللره.
بوردا  فولکلوْرو کيمي 
آخيجي بير حياتي واردير خالقين.

دونن سوره دن سوره يه سوزوب گلدي 
بو گون ياشاديغي ياشام،
صاباح نسيلدن نسيله  کؤچه جک.

اينسانلارين اينسانسيز  گونلري ده  وار بورادا 
آمما ائي يار 
سال داشلارا سورتولن پولاد قيلينجلار 
پاس باسمازلار!

گؤزلرينده١٨                                     اسفند آيي ١٣٧٩ آه 
گؤزلرينده١٩دوغولـمـاق آه 

دوغولـمـاق



...
دوداقلارين دوداقلاريما ديرسه،
بير يانغين پارلاياجاق کي اورييمده،
                         آدي عشق.
عشقيمي دوشوندوکجه،
دوشونولمز  تانريني دوشونه جکسن.
و کؤنلومو دوشوندوکجه
گؤرونمز دونيالاري گؤره جکسن.

اوْ آن 
گول دئسن، گولمه يه جه يم
اؤل دئسن، اؤلمه يه جه يم.

فقط 
غزلدن بير قيزغين چيچک اکه جه يم،
سول بؤيرونه.

قوي يئني-يئني گؤيرسين قيزغين چيچکلر 
                     دولغون دوداقلار عشقينه!

                               مرداد آيي  ١٣٨٠   

يوللاردا
بوتون يورقونلوغوم اوزون، يوللار کيمي.

يوللاري يوللارا محکوم ائدنلر وار 
                               و مني يورقونلوغا.

بونجا بو يوللاردا گيرديم اؤلوم-ديريم ساواشينا      
و گئتديم 
     چونکوگلمه دئمه ديلر.
                   گر چي بعضن گلمهلر ده، گلدئمکدير.

داشلار قَدَر منم آرتيق يوللاردا 
قايالار قَدَر منم.
آتديملاريم اويناق ماهنيلار کيمي.
                    يوللارا سيغماز گئديشيم.
مين ايل ده سورسه بئله 
آتديملاريم بو يوللاري داشيياجاق.
بلکه اؤلدويوم زامان دا
يوروين آتديملاريمدا 
                   باشقا يوللار ياشاياجاق.
و يوللاري يوللارا محکوم ائد نلر وار
                      و مني يورقونلوغا.

 
گؤزلرينده٢٠                        خرداد آيي  ١٣٨٠ آه 

گؤزلرينده٢١دوغولـمـاق آه 
دوغولـمـاق



...
حياتا تاپشيرين مني سئومه سين!
من چوخدان آداخلاميشام اؤلوم قيزيني.

 
                                  ارديبهشت آيي  ١٣٨١

...
باهاري 
يئره نفس وئرديييندن تاني ييرلار؛ 
مني شعر دئديييمدن.
گؤره سن آزادليغي نه دن تاني ييرلار؟
آ...ه!
بلکه يئراوزونده گؤيه رن قفسلردن.
                         نه بيليم؟

                                 
 اسفند آيي ١٣٧٢

خيضر چشمه سي
ايگنه دن دوزدور هامي سي رياضيات فورمولونون
يوز آدام چؤزرسه بئله 
                   سونوجلاري توک وورماز.
فقط من دورموشام آغزيندا شعر يولونون
باشدان باشا يالان يولون آغزيندا 
 هر کيمسه دورماز.

بو يول خيضير چئشمه سينه باخار 
او چئشمه دن ياشيل رؤيالار آخار.

من يوزلر کره بو يولدان کئچميشم 
اونون سويوندان ايچميشم.

خيضري  دا  گؤرموشم بئله 
اوزون عؤمروندن اينجيک 
و ايچدييي زهر-زَمبَره ک سودان 
  اوريي ديديک-ديديک.
بعضن خيضرا دؤندويونوده گؤرموشم اؤزومون.

ايندي دئيين،  هانکي فورمول، هانکي يول 
و کيم ثابيت ائده بيلر 
                يالانيني سؤزومون؟!

گؤزلرينده٢٢                                  آبان آيي  ١٣٨٠ آه 
گؤزلرينده٢٣دوغولـمـاق آه 

دوغولـمـاق



شعرلر دونياسيندا
قوشمالارين باغچاسيندا، چيچکلر گيزلي آچار.
گيرايلي لار  مئيدانيندا، بومبالار گيزلي پارتلار.
و  باياتيلار ياغيشيندا،
                  گيزلي نفس گلر بوتون تورپاغا.
قورشون کيمي آتسان چاغداش شعرلري،
کئچر گيزلي گئجه لردن.
و غز للر گؤزلليگينه زوم ائتسن،
گيزلي بير اوپئرا  دوغار ماوي؛

اوپئرا کي ماوي گؤزلو بير قادين تک 
                           يئري قابيرقالارين آلتون 
توْموُرجوغوندا.
ايندي سؤيله
نئجه شاعير اولا بيلمز سن اوندا؟!

                                            تيرآيي  ١٣٨١

بيريجيييم
آختارما، بيريجيييم!
بو  گئجه

خيالين بير قيلينجا دؤنوب 
               کسير کيپريکلريمي.
کئشگه گؤره يدين بير
گؤزلريمي قان آپارير يوخو يئرينه!
گل، بيريجيک!
گل گؤيسوندن بيراؤپوش قوپاريم ايندي!
سونو بير يومورتا کيمي قيريلاجاق
 اللريمده  مَمه لرين
اونودا چيرپارام گؤزلريمين ياغينا
                  نه اولور؟

گؤزلرينده٢٤                               خرداد آيي  ١٣٨١ آه 
گؤزلرينده٢٥دوغولـمـاق آه 

دوغولـمـاق



٥)  بو لئچه يي پارامپارچا آچان گوللر.
کؤکلرينه گؤزياشلاريندان باشقا،
هئچ بير پينار يئريمز.
و دونيادا اسن بوتون کولکلر،
دوشمان-دوشمان اَسَر ياشيلليقلارينا.

٦)  تاريخ کوچه لري دئييل 
اونلار ياشايان کوچه لر.
شهَرين داش قايناشمالاريندا،
بيرگؤله بير داش دوشن کيمي ديرلر.
او قانادلاري دويونلو اوچان قوشلار 
اونودولموشلار!
              
٧)  من اونلاري دوشوننده،
داها آرتيق ساريليرام اؤلومه.

چونکو منيم آداملاريم اوْنلاردير 
چونکو اونلار بئللرينه تاپانچا باغلامازلار.
و غملي کدَرلي شعرلر قَدَر
ياخشي آرخاداشديرلار.

              
٨) نه ائرته لري بللي دير، نه آخشام اوستولري.
عؤمورلري باشقا مينوال اوزره  کئچر .
آجيلاري اونلار ياشايار ايلکين
و سوْنرا بيز شاعيرلر.

چيلپاق گونئي اوشاقلاري
١) چيلپاق گونئي اوشاقلاري آياق يالين دير لار 
آياق يالينلار آياقدا قاليرلار.
              
٢)  ديشلريني قيجير-قيجير قيجيردار

اوت دئمز، سامان دئمزلر 
هر نه يي اؤزونه چيخار بعضي لر.
چيلپاق گونئي اوشاقلاري آمما

گون دئمز، گئجه دئمزلر 
هر يئره گئدرلر آدسيز، آدامسيز.

              
٣) بيره مين وئرن زميلر وارکن، اونلار آج 
قيزيل ميناره لي مچيدلر وارکن، اونلار آج.

رؤيالارچؤر کدن دانيشار اونلارا 
و رؤيالار دئديکلري يالان.

              
٤) هر تک-تکي بير بازار.
بوتون بازارلارين گؤردويو رؤيا:
آجليغين يئر اوزوندن  قالديريلماسي! گؤزلرينده٢٦ آه 

گؤزلرينده٢٧دوغولـمـاق آه 
دوغولـمـاق



                          خاراب اولموش بيبرلري يئين لر.
و من گؤرورم اونلاري آمما 
ساچلاري قارا اوزوم 
اوزلري اوُن کيمي آغ.
و دادلي باخيشلاري

نيشاسته تک تؤکولور 
             شعر قيدالاريما.
بوتون  فابريکاتورلار
اؤلوم اوچون چاليشماغا يوللاميشلار اونلاري.
ژاندارمالار اونلاري توتماق اوچون،
فيشک تاخميشلارتپه دن  ديرناغا 
و پاديشاهلار،
کلله لريندن  قالالار  تيکميشلر.
بؤيله اولموش اولالي دوروملاري:
اؤله نه جه چيلپاق
اؤله نه جه  گونئي  اوشاقلاري.

١٢)  و گونئيده چيلپاق آنادان دوغولماق،
ايلک يوخسوللوقلا  ايلگيلي.
اونلاري  سئوينديرمز
نه گرافيک داغلار 
نه مينياتور باغلار.
فقط آجليغي ياشاييب اؤلرلر،
بوتون گونئي قَدَرچيلپاق  اوشاقلار!

١٣) بعضاً سينيرلي اولارلار
منيم نئچه مين يازديغيم A٤  کاغيذي قَدَر.

٩)  گؤزه لديرلر بير گونئي قَدَر اونلار.
چيلپاقليغلاري،
هر پاييزدا گؤزه گليم بير آغاج.
بوتون يوخسوللوقلاريني
وارليقلاري آلينميش بير اؤلکه ده ياشاييرلار
سوْنرا توز-تورپاق کيمي ساورولوب،
گئديرلر ايشلرينه.
اوجاقلار آنماز اوْنلاري
قوجاقلار آنماز.

فقط 
آدلاري بير قنيم کيمي چکيلر،
خيابان لار آغزيندا.

١٠)  بير کؤلگه ديرلر اوزانميش مملکته 
چوخ اوشوموش، چوخ دالغين.
اوزون گئدرلر قارانليق يوْللارجا
درين ائنرلر  زيبيللي دره لرجه.

و منده کي بو شعرلر 
اونلاري سئومکدن عيصيان قوخويار.

١١)  اونلارا اوغرو دئميشلر
ايپ اؤرکنه ياتمايانلار  دئميشلر.

اؤتن اونلارا اؤيود وئرميش 
يئتن اونلاري دانلاميش.
زنجفيل تولوغودورلار دئميشلر

گؤزلرينده٢٨             بو مئيوه توکانلارينين قاباغيندا  آه 
گؤزلرينده٢٩دوغولـمـاق آه 

دوغولـمـاق



...
اللريم يانير ياناراق 
تؤکولور بارماق-بارماق 
چکيلير  ديرناق-ديرناق.
ديليم بؤلوک-بؤلوک اولور
بئليم  بوکوک... .
سنه بير شعر يازيرام آنجاق.

                              تير آيي  ١٣٨٢

کؤنوللري اوشويرکن
اود  دنيزينده بسله نر کؤکلري.
اونلار تک باشينا ديرلار؛
اؤز قينلارينا  گيرميشکن.
و سانکي يئر اوزونده 
آغاجلار، قوشلار، آداملار اؤلدورولموش اونلارجا.

١٤)  من بو سوْلماز قرنفيل لر آردينجايام 
و ايچيندن دونموش باغچالارين ديلي دؤنمز 
بير،  قيش گونودور، دئمه يه.
يالنيز يئنه  بو چيچکلر
بير-بيري يله  سؤيله شيرلرگيزليدن:

پاييز دوشدو، قيش دوشه جک 
آمما  اکيلن ظولومدن
 بير گون عيصيان گؤيه ره جک!

ي، شاعيرلر! ٥١)  و سيز،ائهئـ  ... ـ
بير گون گونئيده ائرته دن گون اورتايا 
سئير ائتسه نيز چيلپاقليغي،
بوتون بؤيوکلويونوزو،عؤمرونوزو
اوشاقلاري يازماغا
محکوم اولاجاقسينيز.
اوشاقلار کي بيزدن بير آز بؤيوکدورلر.
و من بو آن، بو اوتاقدا،دردله شيرم اونلارلا!

                          ارديبهشت و خرداد آيي  ١٣٨٢

گؤزلرينده٣٠ آه 
گؤزلرينده٣١دوغولـمـاق آه 

دوغولـمـاق



الَيم سنه چاتمازسا دا
ايچيم حوضورونلا  دولموش.
بو آن،
توپلاديم شعر کوميسيوْنونو  سنه
کلمه لريم توپلاندي بير-بيرآدينا
بوتون خيال-خوليادان هئيت لر  گلدي.
سونرا قلبيمين سس وئرن تئللري،
سني سئومه يي سؤيله دي.
و سانکي اللريمي سيخديغين زامان،
قارداشيمين الَي سانديم اللريني.
سورگونه  گل، گؤزليم!
سورگون ائديرم سني شعرلريمه.
و دوستلوق، و قارداشليق
اينسانلارين تک اومودو سورگونلرده.
وار منه، وار!
بير يئريندن دينله  شعرلريمي 
و گؤر کي شعرلريمدن،
قاز اوتاق لاري قورخوسو نئجه قوخويور!

                                 مرداد آيي  ١٣٨٢

ايستانبولدان شعر کاغيذلاريمادک
قوُماشلارين  بوزارميش
قول دويمه لري قولاي؛
و ياخاسي ساواشمادان ييرتيق کؤينه يين؛
نه کيريستال، نه کيرال
قدحين بير پارا پورتاغال قابيغي
و ايچگين اوزوم شارابي؛
سني ايستانبولدان گتيريب،
شعر کاغيذيما  اوتورتمالي يام.
بير آغ-آپباغ کاغيذين سرخوْشلوُغوندا
سنينله بير آن کئفلنسم، نه اولار؟
ايندي آل سئودييين قَدَر 
قارداشليقلاري مندن 
و يانا بيله جه يين قَدَر
کدَرلري شعرلريمدن!
هئي! شاعيرلر شاعيري!
سن خيال اوْغلوسان،خوليا اوْغلوسان گؤزلرينده٣٢ آه 

گؤزلرينده٣٣دوغولـمـاق آه 
دوغولـمـاق



فاجيعه
ايللر اولدو 
گؤزلريمين آجيسيني دا  رمز اولدوم.

بوتون قارّه لرين زلي خانلاري 
قانيمي سورماغا  گلدي.

بير  يانيمدا ميريلدايان ايتلر 
بير يانيمدا خيريلدايان کؤپکلر،
قالديم قالاسي غريبجه اورتادا.
و کؤنلومو لئش قوشلاري يئديلر.
ايللر اوْلدو 
يوخو ايلاهه سي دئيه ياتديم 
اؤلوم هيولاسي مني چالدي... .

                            آبان آيي  ١٣٨٢

...
آلت دوداغين بير ديليم نار
اوست دوداغين بير ديليم نار.
کؤنلومه دک بدنين بير قار ياغار
و من سنين آغليغينين ايچينده،
او قَدَر اوشويه رم کي
                قان ترله يرم ائي يار!

گؤزلرينده٣٤                            شهريور آيي ١٣٨٢ آه 
گؤزلرينده٣٥دوغولـمـاق آه 

دوغولـمـاق



...
هيچ کئچمه ميش کيمي کئچديم کوچه نيزدن
هئچ گؤرمه ميش کيمي گؤردوم اوزونو.
هئچ وارماميش کيمي وارديم گنجليک خياللاريما.

من منده دئييل ايديم کي 
چونکو هيچ سئومه ميش کيمي،
سني سئوميشديم بير زامان،
                    مهريبان!

                             فروردين آيي  ١٣٨٣

...
بؤيله اؤنسوز و سونسوز اولدوغوندا 
آللاه بابا نئجه دؤزر  بو دونياني، بيلمم.
گوندوزونون گونشي سويوق دونيانين
گئجه سي نين آيي چيخار  ايشيغي يوخ.

ياغان قاري گولـله اولار اللرده 
چيچکلري ياشامادان سولوب گئد ر ايشينه.

اينساني قيلينجين اوجونا مينر کن 
باشي قارا بولودلاردان يوکسکده،
اؤيله بير قار ياغديرارکي گؤيلردن ديشي قانلي.

بير دونيا  کي ائرکک لريندن خبرسيز 
و قوينوندا کيمسه لر بيلمزلر کي
هانکي شاهين عصريدير.

من بيليرم 
قوشلاري چاپقينچي دير بو دونيانين
و آداملاري لئش سؤکن قوزغونلار.
فقط بيلمم
آللاه بابا نئجه دؤزر بو دونياني
بؤيله اؤنسوز و سونسوز اولدوغوندا؟!
                             دي آيي  ١٣٨٢

گؤزلرينده٣٦ آه 
گؤزلرينده٣٧دوغولـمـاق آه 

دوغولـمـاق



شاعيرليک بوُرجوندا 
ياخشي کي ائويمه گلديم 
دالديم يئنه اؤز ياشيل عالميمه.
قوي اونوتسون بوتون دوستلار کؤلگه مي  ده!
بو آن پاريسين ايفئل بوُرجوندايام 
وهر کلمه مي بير توخماق کيمي
دؤيورم دونيانين داش دؤهولونه.

                               فروردين آيي ١٣٨٣

فرهنگي کومسيون 
باهار گلميش شَهَره 
گله جک يار، وئردييي سؤز دوز اولارسا.
بوگون  فرهنگي کومسيون
توپلانتي اوستونه توپلانتي قوراجاق
آنجاق يئنه منيم کيمي بير عوضوونه،
ميللي- وطني دوشونجه سينه  گؤره 
روخصت  وئريلمه يه جک.
کومسيونلار توپلانتي سي
باشقا بير ديلده باشلانير.

و اورتايا  چيخان کروکي لرده 
منيم دوغما وطنيمدن بير آد يوخ.
داها  بو کومسيونلارا،
اصلن  گئتمه ييم گلمير.

بوتون آلينيب وئريلن قرارلار 
اينسان وارليغي اوْلارکن،
و اينساني قوجاغينا آلا بيلن بير کروکي يوْخسا،
کيم قانيمين آراسينا گيره جک،آ...ه!
يار گلمزسه بو باهار؟!
گؤزلرينده٣٨                                 فروردين آيي  ١٣٨٣ آه 

گؤزلرينده٣٩دوغولـمـاق آه 
دوغولـمـاق



اؤدَنيش
شعر امکچيسي يم من، سئوگيليم!
بو اَمه يين 
     عدالتلي اؤده نيشي نه دير کي؟
تکجه  دينله سن، يئتر!
يوخسا منده،
بؤيوک بير يالنيزليق اينجيکليييني
                  دوغوراجاق
                         سنسيزليک.

                                خرداد آيي  ١٣٨٣

دومانلي يول
کؤلگه لي يول 
قانلي يول

دومان ايچينده دومانا باتميش 
مفتيل ايچينده  مفتيله.

قارانقوش لار مفتيله قوْنموش اوچارلار 
قارانقوش لار سانکي حسرت قاراسي.
بير يانيندا سينيرلری اووولموش چايلار 
بير يانيندا سينيرلري ياتيشميش داشلار.
تاريخده آدي يلا   تانينيرسادا،
جوغرافيده بير کروکيسي بئله يوخ.
چينارلاري يانميش قومسال بير يوْل.

سون باهار يارپاق لارينا  بورونموش 
و تام حياتدان بومبوش.

بو  يوْلدا  ياساق ائديبلر ياشاماغي 
فقط ايکي طرفينده،
ايکي قارينداش شَهر؛

بيرينده  بير گؤز ل هئيکل اوزئييردن 
بيرينده بير دردلي جسد دمير عاشيقدان.
من بو يولون يولچوسويام، قارداشلار!
آمما بير آتديم آتارسام،
قانيما  باتمالي يام.

بو يولدا آدرئسيم غوربت 
و سون کروکيم اؤلوم.

گؤزلرينده٤٠                               ارديبهشت آيي ١٣٨٣ آه 
گؤزلرينده٤١دوغولـمـاق آه 

دوغولـمـاق



من و اونلار 
من منم
اونلار  بيري لري دير.
مني منه حاکيم ائدن  وارسادا،
يئنه اؤزومم.
اونلاري اونلارا محکوم ائدنلر،
                  باشقا بيري لري ديرلر.

                              مرداد آيي  ١٣٨٣

بدنين بير آلفابئي
دوداغيمدا بير سيقارئت چکيرم 
اللريمده بير موز سوْيورام سني.
بير سئرچه توکو اوتورم پالتارلاريني
و گؤيسوندن قاناد  گرير اوزومه گؤيرچينلر.

سونرا قيزيل غزللره آتيرام سني 
                         عوريان بير حالدا: 
بدنين بير آلفا بئي 
A دان  Zيه قَدَر قابارتما حرفلر.
و بوتون اؤپدويوم،
هَره سي بيرسيوري تپه قَدَر گؤز  ل، عاييب 
يئرلرين،
                                     نوقطه-نوقطه گؤز اؤنومده.

سندن اؤيله بير کئف اَسير کي 
بوتون يالنيزليقلاريمي  قووورور

و دؤشلرين اؤيله دالغالانير کي 
بير د    نيزي سئير ائديرم گؤيسونده.

و اؤزوم ده 
قيزيل غزللره دوشورم سنله 
                     عوريان بير حالدا.

گؤزلرينده٤٢                                خرداد آيي ١٣٨٣ آه 
گؤزلرينده٤٣دوغولـمـاق آه 

دوغولـمـاق



اللريمده ايپک سيلاح 
شعرلريم  اللريمده 
يوردومون قارانليق بير بوجاغينا سيغينميشام.
گلن اونلاردير دئييرم
اونلارين آناسيني،
آغلار  قوياجاغام، ها...
اونلارين آناسينين اَمجه ييني من... .
آآآه،  گلميشلر اونلار
بودور،تام ايکي گؤزلرينين اورتاسيندا،
شعريمين هر کلمه سي بير گولـله.
 بومباردومان ائدير اونلاري سؤزلريم.
اونلار منه گولله آتير
من اونلارا شعرله قارشيليق وئريرم.
اونلارين ديلين کسيرم  سؤزلريمله؛
بوگون قان تام اورکلرينده دير
گولله لرله قانا نئجه باتار  اينسان، گؤرسونلر!

سار مني، سار!
گؤز ياشيم بير چاي آخاراق کئچر سندن، 
بيلمزسن.
آهيم بير کولک چيرپاراق کئچر سندن، دويمازسان
فقط

بير سويونوب، بير لوتله نيب، بير مَمه اوجونو منه 
قالديريب،
باخيب-باخيب ساووشارسان ايچيمدن.

و من دونيا قَدَر يالنيزليغيمدا 
                     تکجه سني دوشونَرم.
قيناما،  قييما، گوجنمه، آللاهسيز!
ايندي يالنيز من دئييلم 
باخديغين هر شئي دونيادا،
سار مني، سار، دئيير سنه!

گؤزلرينده٤٤                                     شهريور آيي  ١٣٨٣             آه 
گؤزلرينده٤٥دوغولـمـاق آه 

دوغولـمـاق



...
چؤرَکچي تنديري کيمي سئوير  سني
باشماقچي بارماغي کيمي
اوزان سازي، فهله قوللاري کيمي.
و من 
بوتون شاعيرليييم  قَدَر سئويرم سني.

                             مهر آيي  ١٣٨٣

آغيز آچمارام اونلارا
داشدان کيمي دورموش آغيز آچمارام.
فقط

هله اوُزون-اوُزون 
قارانليغا سيخاجاغام شعرلريمي.
يا ساغدان؛ يا  سولدان
يا اؤندن، يا  آرخادان 
بير يئرلريندن بئله 
يارالاياجاغام اونلاري 
يارالاياجاغام تام اؤزوم کيمي.

و اونلار 
اولدوقلاري يئرده باتيب قالاجاقلار 
و قانلي بير اولاي صاباحيني،
گؤرمه يه جکلر.
شعرلريم،

قارانليغا آتيلان ايپک سيلاحدير 
بو سببدن،
    سونو آيدين صاباحدير.

                                شهريور آيي   ١٣٨٣

گؤزلرينده٤٦ آه 
گؤزلرينده٤٧دوغولـمـاق آه 

دوغولـمـاق



...
اوزون غزل 
قاشلارين بير غزل بئيتي
و گؤزلرين،

توفکدن سيچراييب چيخان ايکي قورشون کيمي 
کلمه.
هر شئيدن گوجلو باخيشين دونيادا 
هر شئي سنين عشقينين اؤنونده عاجيز.

اَن گؤزل شاعيرلر سني يازيرلار 
و اَن چوخ مني يانديران،
                   سنسيزليک شعرلري.

کيم نه بيلير 
چوخ زامانلار آغ کاغيذلار بويونجا 
اؤلوملر سني ياشاميش.
منيمسه بو جيزما-قارالار ايچينده،
                     ياشاميم سني اؤلور.

بونجا  سن منده اؤلمه دين، ياشادين 
چونکو يوخسانسا دا  ذاتاً،
بوتون  سيخينتيلاريما 
              بوتون يالنيزليقلاريما دولور آدين.

                                    دي آيي  ١٣٨٣

اَن گؤزل آينا
آينالارين اَن گؤزل، اَن لکه سيزي،
امديييم سودون آيناسي!
چونکو من اوندا گؤرموشم 
گله جه يين بوتون بيزيم اولدوغونو.

گؤزلرينده٤٨                                 آذر آيي ١٣٨٣ آه 
گؤزلرينده٤٩دوغولـمـاق آه 

دوغولـمـاق



اينسانلار دا  اينسانديرلار:
مملکتين صاحيبلري.
دوشمانلار دا  اينسانديرلار، دوستلار دا.
زاواللي جوجوقلار دا  اينسانديرلار 
بلکه کوللوک قوشلاري  دا
بلکه بوتون کيرپي لر ده.

داغلاردا ياشايانلار دا  اينساندير لار 
ساغير دره لرده ياشايانلار دا.
يوردا قوُل اول 
قوي تاي با تاي آچيلسين 
               اؤلومسوزلويون قاپيسي اوزونه!
آه، کؤنلومون سوُچو سسلر!
آه، ياشيل قايالار سوُچو،
                  سو سسلر!
اَرنلرين  باغي سسلر!
بير يازين تاريخي سسلر!
ليريک سسلر، ائپيک سسلر!
و کؤنلومده کي بو سسلر،
سانکي ريتميک نووئللر
             سانکي ريتميک پييئسلر!

                                بهمن آيي  ١٣٨٣

کؤنلومده کي سسلر
ليريک سسلر، ائپيک  سسلر.
کؤنلومده کي بو سسلر،
                 سانکي ريتميک پييئسلر.
آخيندان آخينا وارار
              گور پينارلار.

بير سردار اوغلو اولسان 
بير خنجر اوغلو اولسان،
اوريين خالق ائوي دير.

بو ائودن گلن سسلر 
سانکي گنج قورشون قلملر.

و قورشون قلملر آلتيندان کئچر 
                   باهارلار و  کپنکلر.
کؤنلومده کي سسلر  دئيير:
يوردا قوُل اول
گؤزلرينده٥٠         ائلين قورخونج ايللرينده! آه 

گؤزلرينده٥١دوغولـمـاق آه 
دوغولـمـاق



اَمنيت  داييره سينده 
قيلينج اوُجوندان دئييل 
قلم اوُجوندان آتيلاريق دوستاقلارا.

بوتون  اوستونلوک لريميز يالانا چيخار 
کي روحوموزو 
گؤوده لري بير قيرانا  ديمز اينسانلار اؤلدورر.
و کيمسه لر يبلمز لر کي 
بير شاعير آغلاماسي،
بوتون دوشونجه لري اوسته له  ير... .

                                ارديبهشت آيي  ١٣٨٤

قالدير ايچک اؤلومو
دونياني سئير ائديريک:
اؤلوم، اؤلوم، اؤلوم، اؤلوم.

اؤلومله  دوغولموشوق 
اؤلومله  ياشاميشيق 
اؤلومله  شعر يازيريق 
اؤلومله ده اؤله جه ييک، دوستوم!

شاعيريکسه 
اؤلوموموز اؤز اليميزده دير بيزيم.
اؤلومون اوزونه باخاراق ديک-ديک
نه زامان ايسته سک، اؤله بيلريک.
زنگ ائده  ده بيلريک بير- بيريميزه
تورپاق آلتيندا بئله
بير شعر، يوخسا بير ناغيل يازديغيميز يئرده.
اؤلوم آجييا چالار
           خورما آراغي کيمي.

اؤلوم  گؤزل قوخويار 
           گؤزل ياشاملا  بيرليکده.
اؤلوم، فقط سون قويماز آيريليغا.
قالدير  ايچک  ايتيرمه يک، دوستوم!
قالدير ايچک  اؤلومو
               ياشامين ساغليغينا!

گؤزلرينده٥٢                                  فروردين آيي  ١٣٨٤ آه 
گؤزلرينده٥٣دوغولـمـاق آه 

دوغولـمـاق



گؤزلرين تبريز گئجه لري کيمي 
١)  گؤزلرين تبريز گئجه لري، قارا
گؤزلرين تبريز گئجه لري، درين
گؤزلرين تبريز گئجه لري، پارلاق
گؤزلرين ياساق کيتاب لار دولانديرير اؤزونده 
و گيزلي-گيزلي پيچاق لار قانا سوسوز. 

    
       ٢)  گؤزلرين تبريز گئجه لري، گولوم!
گؤزلرين آيلي-اولدوزلو گؤي اوزونون،
آچيق- ساچيق آيناسي.
گؤزلرين او قَدَر بؤيوک

و او قَدَر گئنيش کي 
بوتون قافقاز  تانري لاري 
ايچينه سيغا  بيلر.

٣)   گؤزلرين تبريز گئجه لري، سئوداليم!
گؤزل،  ايشيقلي، اومودلو؛
بير آز دا صاباحا ياخين آنيندا.
سئوينجي ياشيلا چالار  زئيتين کيمي
و حسرتي نين ساريسي ليمون کيمي.
بير  ده تک باشينا قالميش ندنسه
ياغاجاق بولودلاري يلا.

ائل گؤلو
آغاج! آغاج!  دئيه گئتديک
ائل گؤلو بويونجا اعدام ديرکلرييدي.
گؤردوک آغزي آچيق نه باغيرير بير دمير هئيکل!
آلت دوداغي اوست دوداغينا قاووشماز
سانکي حسرت کؤرپوسو.
و آغاجلار باغداش قوروب اوتورموشدولار،
قافقازين شير  عم اوغلوسون گؤزله ييرديلر...

گؤزلرينده٥٤                               ارديبهشت آيي  ١٣٨٤ آه 
گؤزلرينده٥٥دوغولـمـاق آه 

دوغولـمـاق



و ديوارلاريندا
سينما آفيشلري کي
يابانجي ديلده يازيلميش.
ياخمالار، ييخمالار و  دوشمانليقلار،
گؤزلرينين اورتاسيندا  ديک-ديک يئرييير هله.
گؤزلريندن  اوخويورام 
قوجا شرقين قاپيسي يوخ 
بير قافقاز آلينميش سانکي.
آه،  گؤزلرينده  دوغولماق
ايلک آسيميلاسيونلا  ايلگيلي.

٩)   گؤزلرين تبريز گئجه لري، آي قيز!
هامي نين اويدوغو  ساعاتدا 
گؤزلريمي سارير  پاريلتي لاري.
و قارا-قارا آخديقجا،
بير ماوييه بويايير مني
بير ياشيلا، بير سارييا، بير قيرميزييا
آه، او بوتون تبريز  قَدَر گؤزل گؤزلرين!

١٠)  گؤزلرين تبريز گئجه لري، نازليم!
چيچکلر  ياشايير  قاراليغيندا 
بؤجکلر  ياشايير درينلييينده
باليقلار  ياشايير  پارلاقليغيندا.

و اينسان اوغوللاري 
ياساق کيتابلار دولانديريرلار اوندا
و گيزلي-گيزلي پيچاق لار قانا سوسوز.

                        تيرآيي ١٣٨٤       

٤)   گؤزلرين تبريز گئجه لري، ائي يار!
تبريز، تبريزليييني
سنين گؤزلرينده دوُيار.

٥)  گؤزلرين تبريز گئجه لري، مهريبان!
اويويار بؤيوک و دردلي يالنيزليغيندا.

و اويويار اوج-بوجاغيندا سس سيزجه 
هانکي سا بير يارانين وئردييي قان.

٦)   گؤزلرين تبريز گئجه لري، سئوگيليم!
اوُفوقلار چؤکسه گؤزونه دَييشرلر
آغاجلار،  قوشلار، چيچکلر،  و اينسانلار.
اينسانلارکي 
ياساق کيتاب لار دولانديريرلار  سنده
و  گيزلي-گيزلي پيچاق لار  قانا سوسوز.

٧)  گؤزلرين تبريز گئجه لري، ائي يار!
من او گؤزو سئويرم کي
اوندا صمد بهرنگي نين ايزي وار.

٨)  گؤزلرين تبريز گئجه لري، آمان!
گؤزلرينده هئچ بير شئي
يئرلي يئرينده دئييل.
نه آغاجلار، نه داغلار، نه چيراقلار، نه قوشلار.
فقط   ويترينلرينده

موُشامبا  دَوه لر کي 
بوتون عاشيقلي کروانلاردان خبرسيز. گؤزلرينده٥٦ آه 

گؤزلرينده٥٧دوغولـمـاق آه 
دوغولـمـاق



اؤلوم
اؤلوم ديشاريمدا دئييل
ايچيمده بيليرم اونو.
اللريمده شعر کاغيذي دير اؤلوم
گؤزلريمده بير مودئل قيز شکيلي.
آجي توتونوم
شيرين چاييم
و حياتين بو قيتليق ايللرينده،
قفيل پاييمدير اؤلوم.
منيم ده اؤلوموم منه آيريلميش
بير بؤلگه بير به يه آيريلديغي تک.

بو يازي ني يازار کن 
بير الَي بوينوما دولاشميش
بير الي بئليمه.
آه،  سئوگيليم 
اؤلومه باخ، اؤلومه!

من وطن دئييلم کي
سينيق سازلار دياري يام
قيريق ماهنيلار يوردو.
سنه لردير  ايتيرميشم
              او داغلاريمدا اوُلايان بوز قوردو.

بولودلاردان يوکسکده دورور داغلاريم 
دره لريم بير-بيريندن د رين.
چوووشلاريم بيلمزلر يولدان نه قالير 
و اينله مه لري بيتمز شاعيرلريمين.

منده آنادان اولماق 
ايلک  آسيميلاسيونلا  ايلگيلي.
کي کؤرپه مين آغزينا پيچاق قويماسان،
                         آچيلماز  ديلي.

سانيلديغيم قَدَر  وطن دئييلم يعني
کؤزوم، کولوم، آلوووم وار، اوجاغيم يوخ.
جوتوم، خيشيم، توخوموم
اودوم، سويوم، کوله ييم وار،تورپاغيم يوخ...

گؤزلرينده٥٨                                       تيرآيي  ١٣٨٤ آه 
گؤزلرينده٥٩دوغولـمـاق آه 

دوغولـمـاق



منميوخسول، گونئيلي بير آدام کي 
هر سحر يئنيدن وورولموش 
هر آخشام يئنيدن اينجيميش بير ده.
بير-ايکي آدامين قازانجي اوچون،
آجليقدان  و آجيليقدان اييلميش.
اويدورولموش غفلت  يوخولارينا.

اونودولموش کوله دؤنموش سيگارلارين اوجوندا. 
آنلاري آنيلماميش
و دوشوندورولمه ميش   شعرلر ايچينده.
قورخموش انگيزيسيون   ايشکنجه سيندن
قورخموش،

      و اينسان قَدَر 
              قورخمالي بير شئي اولموش.
داييما  اودوزموش چارپيشمالاري.
داييما  الويداع حاليندا دايانميش

بير اليني وئرميش اليمه سونرا
دوداغي دوداغيمدا 
ديرناق چالارکن تئليمه،
اؤپوشوروک اؤپوشَرک سئوالي.
ياغ  دا  گتيرميش بيرآز دؤشلرينده 
گؤيسومون يانقينليق ياراسينا سورتور.
بوتون سئوينج و کدري يله سئويرم اونو
و نه قَدَر غملي
و نه قَدَر گئرچک سئويرم  
                            او گول بَدَني!

بو شعر اونون اوچون 
بير حيات مکتوبوم اولسون
              بير سئودالي سئويشمه م!
آه، اؤلومو بو دونيادان،
قاچيريب  گئده بيلسه يديم!
آه، او گؤزل بدني،
اؤزومه بير قوناق ائده بيلسه يديم!

                              تير آيي ١٣٨٤

گؤزلرينده٦٠ آه 
گؤزلرينده٦١دوغولـمـاق آه 

دوغولـمـاق



حيات سالونوندا
اوزلري قارا پولاددان، يالين قيلينجلار
اوُجلاري سويوق دميردن، سيوری اوخلار!
و ده منيم  اورييم 
ساواشمادان عؤمرون ايتيرميش بير ايگيد!

دئيين  دئيه جه يينيزي،  دوستلاريم!
من شاعيرليک   ديراميني اويناييرام حياتدا 
سئييرچيلر،
ايستر باشا  دوشسونلر
ايستر سالونو ترک ائديب گئتسينلر.

بو ديرامين  دا بير سونو وار البت!
اؤلوموم  گلدييي زامان،
بوتون پرده لرده  ائنه جک آنجاق.
و او کيمسه دئميشکن:
       بيزه قالان قالاجاق!

                                 شهريورآيي  ١٣٨٤    

              بوينو سينميش گونش تک.
سونرا اؤزونه چؤکموش 
و ياشار کمال لا  بيرگه 
آنادولو  بوغازيندا جسارت هارايي کن،
چوخور اووا  باتلاغيندا ياشاميش بير عؤمرونو.

اَن سونراسي، دردلري 
تورکوستان پيرلري قَدَر بؤيوموش.

و سانجيلمالار  ايچره 
و سانجيلانمالار  ايچره 
اوتوز بئش ايل سورونموش عوريان لئشي،
قارا تورپاقلار اوزره.
آهئ ...ي!
آهئ ...ي!
آنا تورپاغي تک آلتون صبيرلي
يوخسول، گونئيلي بير آدام کي منم!

                                    مرداد آيي  ١٣٨٤

گؤزلرينده٦٢ آه 
گؤزلرينده٦٣دوغولـمـاق آه 

دوغولـمـاق



هاني؟هايانداسان اي يار؟!
هله چاپ اولمايان کيتاب لاريمدا،
سني آغلاديم ميصراع-ميصراع.
هله يوزولمايان کابوسلاريمدا،
سني سئوديم ياتاق-ياتاق.
و هله سالينمايان شهَرلرده،
سني آراديم بازار-بازار.
هاني؟ هايانداسان ائي يار!

                                مهر آيي ١٣٨٤

...
شاعيرليييم  پريشان؛
هر گون بير کؤهنه قالادا،
گون باتيشي يلا  باتار.
            اوچوق بير ديوارين ديبينده ياتار.

بير غزلين شاه بئيتي دير  اينسانليغيم 
کيمسه اونو  ازبرله مز.
و عشقيم بير قاديندير کي گؤيرچين آغليغيندا
آمما   اوفوقلارين  داريسقالليغيندان،
               قارشيمدا بير اويناييب، قان ترله مز.
آخ، ائي يار، ائي يار، ائي يار!
يالنيز  مني 
قوزئيده کي اؤزوندن کيچيک بؤيوکلر
گونئيده کي اؤزوندن بؤيوک اوشاقلار، تانييارلار.
و يالنيز آغزي باغلي لار،
مني بير ناغيل سؤيله ير.
بير ده  کسيک بارماقلي لار،
             مني بير شعر يازار.
بونجا نه غم؟
بوتون شاعيرليييم قَدَر، سني سئويرم.

                        
گؤزلرينده٦٤         شهريور آيي ١٣٨٤ آه 

گؤزلرينده٦٥دوغولـمـاق آه 
دوغولـمـاق



...
بيز  ده  بير کؤرپه باليق 
بير  دنيزي  دَييشديرير  کؤکوندن

و بير  دنيز 
بير باليق گرير کي بيزه،
يوز  کره  اؤزوندن بؤيوک.

                                      آبان آيي  ١٣٨٤

...
غزللرله   سئويشيرم
گؤز ياشيمداکي  ميصراعلار،
سنين چيلپاق و گؤزل  بالديرلارين
                     مرجان سولار ايچينده.
آه،  سئوگيليم!
قورودولموش قوشلاري يلا  بير کؤشک اوتاغيندا 
يوخ 
جانلي کلمه لري يله بير غزل ميصراعيندا
         ياشايارسام، موتلويام.

گؤزلرينده٦٦                                     آبان آيي ١٣٨٤ آه 
گؤزلرينده٦٧دوغولـمـاق آه 

دوغولـمـاق



...

اؤلومو دوُيدوم آنجاق.
اؤز مزار داشيما باخيب بئله دئديم:
بو عاغيللي مئيمون لار
بس هاچان اوياناجاق؟

                                دي آيي  ١٣٨٤

...
آغ دنيز آغارماز  بيزه 
و آغري داغي آغريماز دردلريميزه.
سؤيله يين آراز  دا يانسين
و ساوالان،

ييخيليب شيروان دره سين  دولدورماغا حاضير 
اولسون!

گؤزلرينده٦٨                                      آذر آيي  ١٣٨٤ آه 
گؤزلرينده٦٩دوغولـمـاق آه 

دوغولـمـاق



بير باخيب اسنه ييرم.
و قاراسي دونيام قَدَر قارانليق؛
بير  باخيب،  هيجانلانيب، اؤلورم.
آرتيق داها گؤزلريني اؤيه بيلمم، قارا گيله م!
گؤزلرين کي قوتسال پيريم 
قارشيسيندا   کيچيلير شعرلريم.

ايندي هر شئيدن سيخيلميش،
چيخيرام  گؤزلرينه؛
           مني گزديرسه نه اؤز دنيزينده!
دنيزلر هر يئريمدن اوينادار  مني
اؤزوندن باشقا يئرلره آپارار سونرا.
يئني-يئني سسلر تاپارام  دنيزده
يئني-يئني  بويالار
يئني-يئني  قوخولار.

آه، مني گزديرسه نه اؤز  دنيزينده!
او آن، اينان 
گؤزلريمي گؤزلرينه چيخارديب  وئررسم بئله 
                                          اوف دئمه رم.
آخ، ائي يار! ائي يار! ائي يار!
من وارليغا جان آتارام
تا سنين باخيشلارين وار!

                                   دي آيي ١٣٨٤

مني گزديرسه نه اؤز دنيزينده!
بو قلم لر، بو کاغيذلار، بو يالنيزليقلار،
و بو شاعيرليک آنلاري،
                هاميسي
هاميسی سنين گؤزلرينين پريشان لاري.
او گؤزلر کي اوزاق مندن 
اوزاق، گؤي اوزو کيمي
اوزاق، گونش، آي و اولدوزلار کيمي.
اوزاق، اوزاق، او قَدَر کي 
ديک  گؤزلريمين ايچينده 
                       بوتون گؤزلليکلري يله:

گؤزلرين پارلاق باليق 
باخيشين شاخان شاراب
من بوتون آرزولار قَدَر بونلارا آرزولويام.
گؤزلرين کي آغي پامبيق-پامبيق  گولش؛ گؤزلرينده٧٠ آه 

گؤزلرينده٧١دوغولـمـاق آه 
دوغولـمـاق



...
قارشيمدا تيرله نن کيمي اوُزانان آي قيز!
بدنين بورونجدن بير خاچ؛
اوستونده آغيز-آغيزا،
ال-اله، آياق-آياغا،  چارميخا چکيلسه يديم!
و ايتيرديييم بير عؤمرو
سنين اوستونده يئنيدن تاپا بيلسه يديم!
آخ،  ائي يار! ائي يار! ائي يار!
اعدام لارين لذت وئريجيسي  ده وار.
                   اينانسايدي بيري لري!

                        بهمن آيي  ١٣٨٤

...
پاييزلا  قيش آراسيندا گلن مکتوبون،
بيردن بيره يوخ اولور.
اورتاسيندا بير گول گولومسه مه دن،
               بيردن بيره يوخ.
نه قَدَر يالنيزام، آ...ه!

بير رسيمين بئله الَيمده دئييل. 
سنسيز شاعيرليکدن باشقا نه قالدي منده؟
بيرده  گيزيلتي دن باشقا اورييمين باشيندا؟
آرتيق فيقورون دا ياديمدا دئييل 
گؤزلرين بئله ياشاماز حافيظه مده.
تکجه سنسيز آجي سيگارئتلر  شيرين
و شيرين چايلار آجي دير.

سانکي ائله زاماندان يان دورموشام کي 
نه کئچميش، نه گله جک.
بيرده  عشق، عشق، عشق:
اؤپوشلريمده يوُيوُنان بير قارا  بؤجک!

گؤزلرينده٧٢                              بهمن آيي  ١٣٨٤ آه 
گؤزلرينده٧٣دوغولـمـاق آه 

دوغولـمـاق



قوي بير سؤز دانيشمادان،
امکداش اؤيره تمنلر آغزيمدان وورسون؛
                         قورخمورام کي.
اوخوللارين گول آدي،
ياخشيجا  پيسه چيخاجاق سونوندا.

قوي بوشونا ساققال اوزاتسين قوجالار
فقط بوشونا ساققال گؤتورمه سينلر منه.
بوندان آرتيق آللاهي تانييا بيلمم، بيليرم.              
             
آه، آنا وطنيم هاني؟
اوغول دئيه بئشيييمي بير داها ييرقالامازمي؟
و ائلچي قوشلار هاردادير؟
بيلمزمي لر سئوگيدن خبر آلينجا 
                     بئل قيريلير، اورک يورولور؟

اي اينسانلار، اي اينسانلار!
يانليشليق اولماسين سيزه!
من آلينار- ساتيلار بير قوُل دئييلم.
مين دؤرد يوز ايل بوندان اؤنجه،
عرب چؤللريند ن بوي آتماميشام.

و مودئلي ١٩١٨،  بير روس اوتوموبيلي يوخ 
٢٠٠٦  نجي ايلين حاقلي بير آدامي يام؛
                     سئوه بيلرسه نيزسه اگر اينساني.

                                     بهمن آيي  ١٣٨٤

سئوه بيلرسه نيز اگر اينساني
سئوديييم قيزلارلا  اوتورموشام هله 
آجي رؤيالار باشيندا؛
                دوُيارسالار آدامي.
نه قدر ده  گؤزلم يازيچيلارا، بيلرسه لر
هله دوغولماميش کلمه لر کيمي.

                             
اَسَن يئللر مني آپاريب،
اوزاقلاردا يئني دن دوغماليديرلار!
سونرا دلي روحومو
داغلارين سويوق جسدلرينه 
هوپوزدورماليديرلار!
آخان چايلار
ماوي بيرتورپاغا تاپشيرماليديرلار عشقيمي!
سونرا کوسگون اورييمي

سينيق کؤرپولرين بئله حافيظه سينده 
گؤزلرينده٧٤                          ياشاتماليديرلار! آه 

گؤزلرينده٧٥دوغولـمـاق آه 
دوغولـمـاق

